
   Ан тив мана эс, кашкăр.

Эп санăн тăвану.

Эп сан пекех пĕччен сĕм вăрманта.

Сана курса, тупатăп йăпану,

Санпа чухне çеç лăпкă ман чунта.



Ан тив мана эс, кашкăр.

Атя-ха калаçар.

Ман кăмăл уçăлать калаçура.

Эс ан хăра, манран ан тар, ан тар,

Эп çăлăнăç щыратăп халь санра.



Ан тив мана эс, кашкăр.

Эп санăн тăвану.

Эп сан пекех пĕччен çак тĕнчере.

Ĕçре кăна тупатăп йăпану,

Нихçан пĕтмест çав тунсăх чĕрере.



Ан тив мана эс, кашкăр.

Пĕрле ĕмĕтленер.

Пуласлăх пур-и пирĕн çĕршывра.

Ăçта кайса эпир телей кĕтер,

Телей, тен, çук та пуль пуласлăхра.

